
Dibaji 

Sisi ni kikundi cha wanaakiolojia, wanaanthropolojia, maafisa waangalizi wa majumba ya vitu 
vya makumbusho, na wanajenetiki wanaowakilisha nchi 31 pamoja na jamii anuwai za dunia, 
ambaowengi wao walikutana Novemba 2020 katika warsha ya mtandaoni kwa lengo la 
kushughulikia maadili ya utafiti wa utingojeni wa zamani. Kulikuwa na msambao wa maafikiano 
kwamba kuna haja ya kuwepo miongozo ya maadili ya kutumika kote ulimwenguni, lakini 
kwamba mapendekezo ya hivi karibuni yaliyokita katika mazungumzo kuhusu utafiti juu ya 
mabaki ya binadamu kutoka Amerika ya Kaskazini huwa hayatolewi kauli ya kijumla kote 
ulimwenguni. Kwa kuzingatia namna mbalimbali za miktadha, tunapendekeza miongozo 
ifuatayo ya kutumika kote ulimwenguni. Inasema kwamba: 

1. Watafiti lazima wahakikishe kwamba kanuni zote zinafuatwa katika maeneo 
wanapofanya kazi na ambapo mabaki ya binadamu yalitoka,  

2. Watafiti lazima waandae mpango wa utondoti kabla ya kuanza uchunguzi 
wowote,  

3. Watafiti lazima wapunguze madhara kwa mabaki ya binadamu,  
4. Watafiti lazima wahakikishe kwamba data zinapatikana kufuatia machapisho ili 

kuwezesha uchunguzi hakiki wa matokeo ya Kisayansi kufanywa, na,  
5. Watafiti lazima wawashirikishe wadau wengine tokea mwanzo wa uchunguzi na 

kudumisha heshima na kuwa makini kuhusu mitazamo yao.  

Tunajitolea kuzingatia miongozo hii na kutarajia kwamba itachangia kiwango cha juu cha 
maadili kuendelea mbele.  

 
Utangulizi 
 
Uchanganuzi wa jenomu za zamani za binadamu umeibuka kama njia yenye nguvu ya 
kuchunguza uhusiano wa watu walioishi katika siku zilizopita baina yao na watu wanaoishi sasa. 
Mada kuu inayojitokeza mara kwa mara ni kwamba watu mahali popote nyakati zote huwepo 
kutokana na historia ndefu ya kuweza kuhama na kuingiliana na kuathiriana. Katika mwongo 
uliopita, utingojeni wa zamani umetoa ushahidi mpya kuongeza kwa ule kutoka taaluma 
nyinginezo kukanusha maelezo yasiyo na ithibati kuhusu “usafi” wa idadi yoyote ya watu na 
kutoa hadithi za uwongo kuhusu ubaguzi wa rangi na utaifa. Wakati ambapo baadhi wametafuta 
kutumia jenetiki vibaya kama silaha kuamua kujumuishwa katika kikundi, kulingana na maoni 
yetu, si sahihi kutumia data ya jenetiki kama kisuluhishi cha utambulisho.  
 
Kuongezeka haraka kwa data ya jenomu iliyochapishwa kutokana na binadamu wa zamani na 
kukosekana mwaka 2009 hadi Zaidi ya watu 6000 sasa-kumeambatana na kuongezeka kwa 
mijadala kuhusu namna ya kuendesha utafiti wa utingojeni wa kale kwa kuzingatia maadili2-16, 
kuegemea kwa mijadala ya awali17-24. Maadili ya utafiti wa utingojeni yana uharaka wa kipekee 
kwa sababu ya ukuaji wa haraka wa uwanja husika, athari za kijamii na kisiasa zinazotokana na 
uchunguzi wa jadi ya mtu, na sababu kwamba kazi ya utingojeni wa kale huchanganua watu 
waliowahi kuishi na ambao hawana budi kuheshimiwa.  

Miongozo ya kitaasisi au kiserikali ya kupata kibali cha kuchanganua watu binafsi wa kale 
hutofautiana na si kila siku huhakikisha utafiti wa maadili na wenye kushirikisha wengine. 
Watafiti wana wajibu wa kutimiza viwango vya juu kuliko baadhi ya mashirika tawala 
yanavyotarajia, lakini hakuna maafikiano ya wote kuhusu kinachotakikana11,25-27. Aidha, 
machapisho ya kale ya utingojeni yamejumuisha taarifa zinazoeleza namna jopo la utafiti 
lililoshughulikia masuala ya uadilifu28-38, maendeleo tunayounga mkono. Mashirika ya kitaaluma 
pia yameanza kueleza kwa ufasaha miongozo15, 39, na angalau ruzuku moja imetolewa ili 
kuchunguza masuala haya katika muktadha wa utafiti kuhusu Waamerika wa Kaskazini wa 
kale,40. Kinachobainika kukosekana ni taarifa kuhusu maadili-ikiwekwa sahihi kwa pamoja na 
kikundi wakilishi na mahuluti cha wasomi kutoka kote ulimwenguni cha utafiti unaohusu 
utingojeni wa kale.  
 
Tulikusanyika kwa mkutano Zaidi ya watu 60 ambao ni wa wanaakiolojia, wanaanthropolojia, 
maafisa waangalizi wa majumba ya vitu vya makumbusho, na wanajenetiki wakiwakilisha Zaidi 
ya mataifa 30 na jamii mbalimbali za ulimwengu kwa warsha ya mtandaoni kuhusu maadili 
tokea Novemba 4-5, 2020. Washirika wote wamejitolea kufanya utafiti juu ya utingojeni 
kutokana na mabaki ya binadamu ambao unawajibika kimaadili na kutilia maanani hisia za 
mitazamo mbalimbali za wadau (watu walio na uhusiano na uchunguzi pamoja na wale 
waliotokana na jamii husika, wale waliojukumika na utunzaji wa mabaki ya binadamu na 
watafiti). Hapa tunawasilisha uchunguzi kifani kutokana na miktadha mbalimbali ya kilimwengu 
kudhihirisha upana wa masuala yanayozingira jamii na kutafuta uelekezi kutoka kikundi cha 
kiasili, kutilia mkazo namna masuala muhimu yalivyo tofauti kote ulimwenguni. Kisha, tunatoa 
miongozo ya utafiti wa utingojeni juu ya mabaki ya binadamu inayotumika kote ulimwenguni 
(kijisanduku 1) 
 
Uadilifu katika kushirikisha jamii hutegemea muktadha mahususi  
 
Mengi yanayosemwa kuhusu uadilifu katika utafiti wa utingojeni kwa binadamu wa kale 
yamelenga Amerika (U.S 3, 4, 13, 15). Mijadala hii imezalisha mapendekezo ya kuendeleza 
ushirikishi kati ya watafiti na jamii za kiasili, yaliyoelezwa kwa muhtasari katika mwongozo wa 
utafiti uliochapishwa na jumuiya ya Amerika ya elimu ya tabia za binadamu zinazorithishwa 
ukipendekeza kwamba chunguzi zote za utingojeni za kale hazina budi  kushirikisha ushauri 
rasmi, kushughulikia masuala ya kitamaduni na kimaadili, kushirikisha jamii na kusaidia ukuzaji 
wa uwezo wa kufahamu, kuendeleza mipango ya kutoa ripoti na kusimamia data, na kustawisha 
mipango ya usimamizi na ukadamu wa muda mrefu15. Hata hivyo, kuna tofauti kubwa kuhusu 
aina ya mahusiano baina ya serikali na jamii za kiasili kule Amerika, na watafiti lazima 
washughulikie kila hali kivyake ili kuamua ni wakati gani ushauri Zaidi unahitajika. Kule Peru 
na Mexico, makundi ambayo turathi za kiasili ni sehemu muhimu ya utambulisho huwa na 
viwango tofauti vya uwakilishi serikalini. Kule Brazil, jamii za kiasili mara nyingi hunyimwa 
haki ya uraia au kupiga kura na hakuna njia kisheria kwa makundi ya kiasili kuwa na sauti pale 
ambapo kuna maamuzi ya kiakiolojia yanayohusiana na mababu zao wa jadi50. Kule Argentina 
agizo la kisheria kwamba kibali cha jamii lazima kitolewe ili kuendesha mradi wowote kuhusu 

makundi ya kiasili mara nyingi halifuatwi. Kule Guatemala, Wamaya na makundi mengine ya 
kiasili ambayo ni kama nusu ya jumla ya idadi ya watu hubaki kutengwa. Katika miktadha kama 
hii, ni wajibu wa maadili ya wanachama wa tume ya utafiti wa utingojeni wa kale kufanya juhudi 
za ziada za kufikia jamii, Zaidi ya kile kinachoruhusiwa kujumuishwa katika mitazamo ya 
kiasili.  
 
Tofauti za kilimwengu kuhusu maana ya jadi 
 
Maana ya ujadi hutofautiana kote ulimwenguni. Katika afrika, watu waliotokana na makundi 
yaliyotawaliwa na wakoloni hivi sasa wanashikilia hatamu za uongozi kwa wingi, na ujadi mara 
nyingi hurejelea kutengwa kisiasa au kijamii kwa misingi ya utambulisho kuliko tamaduni 
kuhusu urefu wa muda ambapo makundi yamejiimarisha mahala Fulani51. Jamii nyingi za 
Kiafrika zina mahusiano tatanishi kuhusu mashamba wanayoishi, pamoja na historia za kikoloni 
na baada ya ukoloni kwa kuangazia kuondolewa mahali pa kukaa, uhamishwaji na uvurugwaji. 
Katika baadhi ya maeneo, watu hawatambui jamii za awali za mahali Fulani kama jamaa zao. 
Hili linaweza kusababishwa na mifumo ya Imani za sasa za kidini au kitamaduni ambayo ni 
tofauti na iliyopita52, kumbukumbu za kijumla kuhusu uhamaji kutoka kwingineko, kuogopa 
ulipizaji kisasi kwa kuhusishwa na makundi mengine, na muendelezo wa mshituko wa maamuzi 
yaliyofanywa wakati wa ukoloni wa wazungu yaliyovuruga mipaka na hadi sasa huchangia vita 
na kupoteza makao. Katika hali hizi, ushauri wenye tahadhari baina ya wadau ni muhimu tokea 
makundi ya mahala palepale hadi wawakilishi wa serikali, kuhakikisha kwamba kukabidhi 
mamlaka ya kufanya maamuzi kuhusu turathi za kitamaduni hakusababishi mitafaruku ya 
kijamii. Katika hali kama hizo, kutilia mkazo ujadi kama nguzo ya kuruhusu uchanganuzi wa 
kale wa utingojeni kunaweza leta madhara. Suala la dhamira Zaidi linalohusiana na utafiti wa 
utingojeni wa kale katika Afrika (na maeneo mengine mengi) ni kukabili urithi wa kikoloni 
kuhusu mabaki ya binadamu yaliyokusanywa kwa njia zisizozingatia uadilifu na mara kadhaa 
kupelekwa ng’ambo53-54. Watafiti lazima wafanye kazi pamoja na taasisi zinazohifadhi vitu vya 
kale pamoja na wasomi kutoka  nchi ambapo vitu hivyo vinatoka, kutafuta kibali cha 
kuchunguza mabaki ya watu wa kale, na kushiriki katika kutilia maanani  mitazamo ya kienyeji 
ni muhimu katika maeneo yenye historia za walowezi wa kikoloni, kunyang’anya mashamba ya 
kienyeji pamoja na vyombo vya kale, na kuendelea kuwanyima haki ya kufanya maamuzi , 
makundi ya watu ambao ni wenyeji, kutoshauriana na wanajamii kunaweza kusababisha 
madhara katika miktadha kama hiyo5, 6. Kule marekani, mabaki yote ya zamani ya wenyeji 
ambayo yamehifadhiwa katika taasisi zinazofadhiliwa kimajimbo huwa chini ya utambuzi wa 
sharia ya ulinzi na urejesho wa makaburi ya Waamerika wenyeji(NAGPRA), inayotoa kibali 
kwa taasisi kutafuta ushauri na kutaka kuhamisha mabaki ya watu wa kale(ambao wanaweza 
kutambuliwa kitamaduni au la) kwa makundi ya kienyeji. Kule Australia, sheria zinazofanana 
hutafuta kuregesha mabaki ya binadamu katika baadhi ya hali kufikia umri wa miaka 40000, 41 
iliyotolewa kutoka jamii za wananchi wa asili ya Australia na Torres Strait Islander42-43. Hata 
hivyo, wakati wa kuafanya utafiti juu ya mabaki ya watu wa kale ambapo kuna wachache, (ikiwa 
wapo), vifaa au masimulizi kwa njia ya mdomo kwa makundi ya sasa, au pale ambapo kuna 
kuendeleza wazo kwamba baadhi ya makundi yana umiliki mkubwa wa turathi za kitamaduni 
kuliko mengine yanaweza kuchangia mtafaruku wa kijamii, mpangilio wa kimaadili na kutilia 

maanani wenyeji wa kutoa amri/kibali kwamba kila mtu wa kale ahusishwe na kikundi cha sasa 
haina uwiano.  
 
Taasisi za serikali wakati mwingine huwa njia ya kufaa ya kuwakilisha mitazamo ya kienyeji 
 
Katika mataifa mengi Marekani, turathi ya kiasili imewekwa ndani ya utambulisho wa taifa na 
kujumuishwa katika taasisi za utamaduni wa kiserikali. Kwa mfano, kufuatia uhuru kule Mexico, 
watu wenye asili mchanganyiko (maestizos) ambao ni idadi ya juu Zaidi, walikumbatia urithi 
kutoka kwa Nahua (Aztec), Maya, Zapotec, pamoja na makundi mengine ya kienyeji kama 
sehemu mhuhimu ya utambulisho wa kitaifa 44-46. Kule Peru, wizara ya utamaduni ilibuniwa 
katika muktadha wa indegenismo, vuguvugu lenye lengo la kuendeleza utamaduni wa kiasili na 
kupigana dhidi ya ubaguzi47-49. Katika miktadha kama hiyo, mchakato wa kutafuta kutambuliwa 
na serikali au miungano ya urathi kwa ajili ya kuchanganua mabaki ya binadamu unaweza kuwa 
shughuli yenye nguvu, na kukumbatia kiolezo cha Merikani huweza kuleta matokeo yaliyo 
kinyume. Waandishi wa makala haya wamekuwa na tajriba kubwa ya kuandika makala juu ya 
utingojeni wa awali kutoka Amerika ya kati na kusini pamoja na kupokea tahakiki kueleza 
kwamba kazi haikuafiki viwango vya shughuli ya kiasili iliyostawishwa Amerika3-4. Sisi 
tunaotoka Mexico, Amerika ya kati na Kusini tunahisi kwamba tahakiki kama hizo zimekuwa za 
ubabe pamoja na ukoloni, hasa ikizingatiwa kwamba maeneo mengi yamekumbatia turathi za 
kiasili na kuziweka ndani ya michakato ya utambuzi wa serikali na taasisi za kitamaduni kwa 
kiwango kikubwa kuliko vile imefanywa kule Merikani. Hata hivyo, kuna tofauti kubwa kuhusu 
aina ya mahusiano kati ya serikali na jamii za kiasili kule Mericani na watafiti wanapaswa 
kutumia mbinu ya jambo moja moja katika kuamua ni lini ushauri wa ziada unahitajika. Kule 
Peru ma Mexico, makundi ambayo turathi za kiasili ni sehemu muhimu ya utambulisho yana 
viwango tofauti vya uwakilishi serikalini. Kule Brazil, jamii za kiasili mara nyingi hunyimwa 
haki ya kushiriki maamuzi, na hakuna utaratibu kisheria kwa makundi ya kiasili kusikika katika 
maamuzi yahusuyo vifaa vya kiakiolojia vinavyohusishwa na mababu zao50. Kule Argentina, 
jukumu la kisheria kwamba kibali cha jamii lazima kitolewe ili kuendesha mradi wowote 
unaohusu turathi ya kiasili huwa hakifuatwi kila mara. Kule Guatemala, Wamaya na makundi 
mengine ya kiasili ambao idadi yao ni karibu nusu hubakia kutengwa. Katika miktadha kama 
hiyo, ni jukumu la uadilifu wa wanachama wa tume ya utafiti wa utingojeni wa kale 
kushughulikia kazi ya ziada ya kufikia jamii Zaidi ya ilivyoruhusiwa kujumuisha mitazamo ya 
kiasili.  
 
Kusisitiza utambulisho kimakundi kuna uwezekano wa kusababisha madhara katika baadhi ya 
miktadha kiulimwengu 
 
Kuna maeneo mengi duniani ambapo mijadala kuhusu ni nani aliye wa asili imechangia chuki au 
hofu ya wageni(xenophobia) na hadithi za kizalendo. Katika maeneo haya, kutumia utambulisho 
wa kiasili kuamua ni nani anayeruhusu utafiti wa utingojeni ya zamani kunaweza kuwa na 
madhara, kwa ambavyo kunaweza kuchangia mtafaruku baina ya makundi na kuleta ubaguzi au 
utengano.  

Kule India, kwa mfano, watu wengi hujiepusha na kuuliza juu ya nafasi katika jamii na usuli wa 
kidini kwa sababu ya historia ndefu ya matusi kulingana na utambulisho kimakundi, na hasa 
kubaguliwa kwa misingi ya tabaka kumepigwa marufuku. Shughuli ile ile ya kujaribu kutambua 
ni makundi gani sasa yana madai Zaidi kuhusu turathi za kiasili kuliko mengine haijachangia tu 
mtafaruku, lakini pia imefanywa kukosa maana katika sehemu nyingi kuleAsia kusini, kwa 
sababu makundi mengi Zaidi sasa ni mseto wa idadi zilezile za watu ambao mababu zao 
wamewahi kuishi   katika bara kubwa ndani ya kontinenti kwa mileni60, 61. Hata hivyo, kuna 
masuala ambapo ni dhahiri kwamba ni nani wa asili, kama vile katika visiwa vya Andama62. 
Kuna urasimu uliostawi katika maeneo mengi kule Asia kusini kwa ajili ya kukinga turathi za 
kitamaduni, na kufanya kazi ndani ya mpangilio huu ni mbinu muhimu ya kukinga jamii dhidi ya 
madhara.  
 
Kule magharibi mwa Eurasia, pendekezo kwamba makundi yanayodai asili ya mahali pale pale 
hayana budi kuwa na hadhi maalumu yamechangia chuki na mauaji. Wazalendo walioendeleza 
wazo la “damu na ardhi” katika kipindi cha nazi walipinda utafiti wa kiakiolojia ili kuhalalisha 
upokonyaji mashamba kwa kudai kwamba magofu ya watu iliyofukuliwa kwa ajili ya utafiti kule 
Uropa ya Mashiriki ilikuwa na umbo la Kijerumani (Germanic Morphology)63. Wanaakiolojia 
wa kizungu wamefanya kazi kwa miongo ili kudengua hadithi zinazodai umiliki wa makundi 
mahususi ya turathi za kitamaduni.  
 
Maadili ya utingojeni wa zamani katika muktadha wa Eurasia magharibi ni lazima kufuata hili 
vuguvugu, bila matumizi ya mawazo ya utambuzi –kibinafsi wa mahusiano na ardhi Fulani za 
mababu wa zamani63, huku wakati uleule kuhakikisha heshima kwa mitazamo walio wachache 
kitaifa ambao wamekuwa kini cha kubaguliwa. Hatari ya viongozi wa serikali kudondoa utafiti 
wa kiakiolojia na utingojeni wa zamani ili kuthibitisha hoja kuunga mkono hadithi 
zilizopendelewa za utambulisho kimakundi na ambazo zingetumiwa kuthibitisha sera za 
utenganisho sio tu makisio, lakini ni tatizo linaloendelea katika baadhi ya mataifa kule Eurasia 
Magharibi sasa pamoja na Hungary na Israeli 65-67.  
 
Miongozo mitano kote ulimwenguni ya utafiti wa maadili ya utafiti wa utingojeni wa kale 
 
Tunawasilisha miongozo mitano kukuza viwango vya uadilifu katika utafiti wa utingojeni wa 
zamani inayotumika kotekote katika miktadha ya ya utafiti iliyojadiliwa hapo juu, pamoja na 
maeneo mengine makuu ambayo hatukuyajadili kwa sababu ya uhaba wa nafasi yakiwemo Asia 
ya Kati, Siberia, Asia ya Mashariki, Kusini Mashariki ya Asia, na Oceania (sanduku 1). 
Tunaanza na miongozo inayoshughulikia masuala yanayohusu maadili ya Kisayansi, kisha 
turejee tena kwa mada ya kuhakikisha kwamba, kuna wepesi wa kihisia katika utafiti kuhusu 
mitazamo ya jamii, yakiwemo makundi ya kiasili.  
 
(1) Watafiti lazima wahakikishe kwamba maagizo yote yalifuatwa katika maeneo wanapofanya 

kazi na ambapo mabaki ya binadamu yalitoka.  
Watafiti lazima wapime iwapo ni suala la uadilifu kufanya utafiti wa utingojeni wa kale kwa 
kuzingatia mazingira ya mahala wanapotoa sampuli ya mabaki ya binadamu. Wanapojihusisha 

katika mradi, watafiti lazima watii maagizo yote ya mahala pale. Wakati ambapo jambo hili 
laweza kuonekana kama la kawaida, uzoefu wa baadhi ya waandishi washiriki ni kwamba 
watafiti wa utingojeni wa kale hawajafuata kila mara maafikiano yote. Kwa mfano, inaweza 
kuwa muhimu kupata viwango mbalimbali vya kibali vya kufanya uchanganuzi wa Kisayansi, 
ama kupeleka nchi za nje vifaa vya kibiolojia kutoka taasisi, mahala pale pale, eneo, au 
mashirika ya kitaifa, na kutoa ripoti kwa taasisi za uangalizi wa nyumba za kuonyesaha vitu vya 
zamani kulingana na wakati uliokubaliwa. Pale amabapo maagizo ya mahala pale pale si 
toshelevu68, watafiti lazima wazingatie kiwango cha juu kwa kufuata kanuni za hapo chini.  
 
(2) Watafiti lazima waandae mpangilio wa kina kabla ya kufanya uchunguzi wowote.  
Hili litajumuisha kueleza kwa ufasaha maswali ya utafiti, kueleza mbinu za kutumika  pamoja na 
matarajio ya athari kwa mabaki(yakiwa pamoja na elementi za kiunzi za kufanyiwa uchunguzi 
na idadi ya kutumiwa), maelezo ya aina ya data ya utingojeni ambayo itazalishwa, mpango 
wowote wa kutumia pamoja vifaa na maabara shirikiano, ratiba ya kurejesha vifaa ambavyo 
havikutumika na kuangalia matokeo pamoja, mpangilio wa namna, wapi, matokeo 
yatakavyosambazwa,  na nani, mpango wa kujenga uwezo wa kujifunza au kufundisha watu 
katika mandhari ambapo mambo haya yanaweza  kuwa yenye manufaa, na mpango wa kuhifadhi 
data na kutumia kwa pamoja kwa mujibu wa makubaliano na wadau pamoja na  kufuata kanuni 
za data wazi69. Mpango hauna budi kueleza wazi kwa kubaini upeo wa utafiti na kuwasilisha 
kwa uaminifu matokeo yanayowezekana, ikizingatiwa kwamba uchanganuzi wa data ya 
kijenetiki huweza kuelekea sehemu ambazo hazikutarajiwa ama kuchukua mkondo ambao 
haukutarajiwa. Mpango kama huo husababisha rekodi ya utafiti uliotarajiwa ambao unaweza 
kurejelewa baadaye ikiwa kutakuwa na mchepuko. Marekebisho kwa muundo wa utafiti 
yanapaswa kutokea tu palipo na uungwaji mkono na wale walioshiriki katika makubaliano ya 
mwanzo. Watafiti lazima watambue kwamba kibali kinapotolewa ili kuchunguza mabaki ya watu 
wa kale, wanakuwa wakadamu wa vifaa ambavyo kibali kilitolewa kwa ajili yavyo, lakini huo 
“umiliki” hauhamishiwi mtu mwingine70. Ni jukumu la watafiti kushiriki mpango wao na wale 
wanaohusika na mabaki ya binadamu pamoja na makundi mengine ambayo mitazamo yao 
inahitaji kuakisiwa. Hivyo, inapaswa kuandikwa kwa namna ambayo inafikiwa na yule ambaye 
si miongoni mwa hadhira ya kitaaluma. Ikiwa inafaa na kukubalika na wote wanaohusika, njia ya 
kuelekea kurejesha mabaki ya binadamu ambayo yalihifadhiwa nje ya maeneo yao asilia huweza 
kuelezwa kwa muhtasari katika mpango wa utafiti.  
 
(3) Watafiti lazima wapunguze madhara kwa mabaki ya binadamu.  
Kupunguza athari ya utafiti kwa mikusanyo ya kianthropolojia ni muhimu hasa ikizingatiwa 
kwamba kiini cha hivi karibuni kwa elementi moja ya gofu-mfupa wa petrasi-ambao mara nyingi 
huzalisha data nyingi za jenetiki ya binadamu kuliko elementi zingine71-74. Watafiti lazima 
wastawishe mbinu kupitia ushauriano na wadau wengine ili kusawazisha misimamo kuhusu 
ulinzi wa mabaki ya kibinadamu pamoja na uchanganuzi wa kisayansi. Watafiti hawapaswi 
kukusanya mabaki ya binadamu bila kupata mafunzo kuhusu njia bora Zaidi za kupunguza 
madhara wakati wa kutumia kikamilifu matokeo ya data itumikayo11-12, 75-78. Watafiti hawapaswi 
kusampulisha vifaa Zaidi ya vinavyohitajika ili kushughulikia maswali yao ya kisayansi, 
wanapaswa kutoa maelezo kamili kwa wale wanaohusika na mabaki ya bindamu kuonyesha ni 

lini usampulishaji ulifanywa, na wanapaswa kutoa ripoti ya matokeo yaliyo kinyume ili kuzuia 
kurudiwa kwa uchanganuzi kwa kutumia mbinu sawa na hizo kwa mabaki kwa kutumia 
utingojeni uliohifadhiwa. Kabla ya kusampulisha, mofolojia lazima ielezwe vilivyo na watoe 
maelezo kamili kwa kutumia picha madhubuti pamoja na utathmini wa kiakiolojia. Aghalabu 
kwa wale watu wa kale sana au wale kutoka miktadha yenye sifa za kipekee, picha za kuchunjua 
kimikro au picha za kurushwa lazima kutolewa, na lazima kuwepo na mjadala kuhusu iwapo 
uchanganuzi wa mkusanyiko wa wanyama wote katika mazingira fulani au mabaki 
yasiyochunguzwa na kubainishwa lazima kutangulia kwanza ili kutathmini uhifadhi wa 
utingojeni katika mahali au eneo. Mara usampulishaji unapofanywa, mabaki lazima 
kushughulikiwa kwa kujukumika kimendelezo kupitia kutumia ujumbe pamoja na yanayotokana 
na ya molekuli kama vile yanayotokana na utingojeni na maabara ambayo hupunguza haja ya 
usampulishaji zaidi katika uchunguzi unaofuatia. Watafiti wana jukumu la kudumisha 
yaliyotokana na molekuli kwa ajili ya kufanya uchunguzi sawa na huo. Tunawatia moyo watafiti 
pia kutafuta idhini au kibali cha kutumia kwa ushirikiano mabaki ya binadamu yaliyosampuliwa 
na vitu vilivyotoka katika maabara. Hili linarahisisha utathmini upya wa maswali 
yaliyoshughulikiwa katika uchunguzi wa awali, pamoja na changanuzi za ziada nje ya upeo wa 
uchanganuzi wa awali, mradi matumizi yanaenda sambamba na mpango wa utafiti 
ulioidhinishwa.  
 
(4)  Watafiti lazima wahakikishe kwamba data inapatikana kutokana na machapisho ili 
kuwezesha kuchunguzwa tena kwa makini matokeo ya kisayansi.  
Data ya utingojeni wa kale lazima kuchapishwa kwa njia na wakati unaofaa, na hatimaye 
kuwezeshwa kupatikana angalau kwa lengo la matokeo kufanyiwa tathmini hakiki tena79-80. 
Wanasayansi hawawezi kushiriki katika uchunguzi kiuadilifu iwapo hakuna hakikisho kwamba 
data itapatikana aghalabu kwa ajili ya kuhakikisha usahihi wa matokeo yaliyochapishwa, na 
hakika hii inahitaji kujumuishwa katika vibali vya awali vya uchunguzi. Hili ni muhimu sio tu 
katika kuzuia kusambazwa kwa habari isiyo sahihi lakini pia kuwezesha changanuzi za baadaye 
ambazo zinatafuta kuchunguza tena maswali yale yale.  
 
Ni vyema Zaidi kuwezesha data kupatikana kwa ukamilifu kufuatia uchapishaji, na hasa karibu 
data yote ya zamani ya jenomu imechapishwa kwa njia hii katika mahali pa kudumu pa 
kuhifadhia data ya umma, ambayo imekuwa nguvu ya uadilifu nyanjani81. Hujadili utekelezaji 
wa kote ulimwenguni wa kutumia data kwa ukamilifu katika utafiti wa utingojeni wa binadamu, 
kwa kuhoji kwamba hatua hii ni muhimu katika kustawisha mienendo ya Kisayansi 
inayotegemewa na kutumiwa tena. Zaidi ya kuchangia mwendelezo wa maarifa ya kisayansi, 
kuwezesha data kupatikana kikamilifu huchangia kujukumika katika uangalizi wa mabaki ya 
binadamu kiasi kwamba uwezo wa kutumia tena data hupunguza haja ya usampulishaji Zaidi. 
Hata hivyo, tunaweza kuwazia hali ambapo majadiliano baina ya wadau hutambua  kwamba 
litakuwa jambo la uadilifu kupunguza  njia ambazo data ya utingojeni wa zamani  inaweza 
kutumika tena, hasa pale ambapo kuna kuripoti matokeo  kutoka baadhi ya aina za uchambuzi 
zinaweza kudhuru wadau, jambo ambalo litazidi manufaa ya data  iliyo dhahiri kabisa 6, 10, 82. 
Katika hali hizi ambazo hazina budi kutambuliwa wakati wa mchakato wa kujadiliana kabla ya 
kuanza uchunguzi, upungufu wa kusambaza data kwa watafiti waliohitimu ambao wanakubali tu 



 10 

kuchambua data kwa ajili ya kutathmini tena matokeo ya uchunguzi lazima kuwe na sehemu ya 
mpango wa mwanzo. Wakati data hazijawezeshwa kupatikana kwa umma kikamilifu, usimamizi 
na usambazaji wa data kwa lengo la kuchunguza tena kwa kina lazima kufanywa na shirika lenye 
utaalamu ili kuzuia data kutumiwa vibaya na bila kuwa na haja na matokeo ya utafiti.  
 

Imependekezwa kwamba wadau kama vile majumba ya makumbusho ama makundi ya kiasili 
yangekuwa na wajibu wa kusimamia usambazaji wa data baada ya uchapishaji wa watafiti10, 13, 15, 

83. Hili wakati mwingine hufanywa kwa data ya sasa ya kijenomu kushughulikia yanayohusu 
usiri kupitia taratibu za kufanya mambo kama vile ya aina ya dbGap au EGA ya makumbusho ya 
kuhifadhia vitu 84,85, hata ingawa kasoro ni kwamba mchakato wa kupata data unaweza kuwa wa 
polepole 78. Mahali pa kuhifadhia data kutoka watu wa kiasili pia pameanza kustawishwa na 
patashirikisha jamii katika uhifadhi na usambazaji wa data 10,13,81,86,87.Wakati ambapo hakuna 
kikundi cha wadau,wakiwemo watafiti,wawakilishi wa jamii,au maafisa waangalizi wa majumba 
ya kuhifadhia vitu vya makumbusho-wanaopaswa kusimamia usambazaji wa data  kwa watafiti 
ambao wangependa kuchunguza tena kwa ukamilifu maswali yaliyoshughulikiwa katika 
maafikiano ya utafiti wa kwanza,mahali pa kuhifadhia data ya asili panaweza kuwa na jukumu 
muhimu katika kuhifadhi na kusambaza data kwa malengo yanayovuka mipaka ya yale 
yaliyoshughulikiwa na mkataba wa utafiti wa kwanza. 

 
(5) Watafiti lazima washirikiane au washauriane na wadau wengine kuanzia mwanzo wa 
uchunguzi na kuhakikisha kwamba kuwe na heshima na kutopuuza mitazamo ya wadau.  
Mradi wa kuzalisha data mpya ya utingojeni wa kale huenda ukaanzishwa na wadau tofauti 
tofauti, wakiwemo sio tu jamii za pale pale, wanaakiolojia, wanaanthropolojia, wanajenetiki, au 
wasimamizi wa majumba ya kale, lakini yeyote au wote ambao ni wanachama wa tume ya utafiti 
iwapo wanachangia kazi kwa njia ya kiusomi. Wadau wengine ambao wanaendewa kwa ushauri 
hawana budi kushukuriwa katika sehemu za shukrani ikiwa watakubali kutajwa. Waadau 
kikamilifu pamoja na makundi kutoka mahali pa asili ya mabaki ya binadamu ambayo 
yanafanyiwa uchunguzi hawana budi kuhusika kikamilifu katika majadiliano kuhusu muundo wa 
uchunguzi, maswali ya utafiti, na iwapo mradi wa kisayansi unapaswa kuendelea. Watafiti 
lazima wakubali jawabu lililo kinyume ikiwa wadau kwa pamoja hawaungi mkono kazi 
inayoendelea15. Mara tu kunapokuwa na maafikiano ya pamoja kwa shughuli kuendelea, maadili 
ya kitaaluma ya kisayansi huhitaji kwamba watafiti wanaweza kuendeleza kazi yao hadi kiwango 
cha uchapishaji bila kuhitaji kibali kingine. Pendekezo kwamba lazima kuwepo masharti kwa 
mswada kukubaliwa na makundi ya wadau ambao si wanachama wa tume ya utafiti kabla ya 
kuchapishwa15, 83. Haiwezekani, kwa ambavyo hawawezi kimaadili kushiriki katika uchunguzi 
ambao haya yameruhusiwa. Umuhimu wa uhuru wa kisayansi mara tu uchunguzi uanzapo 
haumaanishi kwamba watafiti lazima wachapishe matokeo bila kuzingatia mitazamo ya wadau 
kuhusu kinachoashiriwa na data husika. Ni muhimu kualika wadau kuwa sehemu ya matokeo ya 
utafiti kupitia kujumuisha mitazamo yao au kwa kutoa majibu fahamivu ya utekelezaji wa 
maazimio kabla ya uchapishaji, hasa pale ambapo matokeo ni ya kushangaza na kutoa 
changamoto kwa makisio ya kwanza. Kuendelea kushauriana na wadau wengine baada ya 
kuanza uchunguzi ni mbinu faafu ambayo watafiti wanaweza kutumia kushughulikia majukumu 

yao ya maadili ya kitaaluma ili kuelewa iwapo kutoa ripoti ya matokeo kwa njia Fulani 
kunaweza kuleta madhara. Ikiwa majadiliano haya yanaashiria kwamba matokeo hayawezi 
kushirikishwa kwa njia ambayo inaepuka madhara muhimu kwa kikundi cha wadau, watafiti 
hawapaswi kuchapisha matokeo kama hayo. Watafiti wanapaswa kuwepo kutoa taarifa ya 
kufahamisha mara kwa mara na lazima wajitolee kurejesha matokeo wakati wa kukamilisha 
mradi. Ni lazima iwe dhahiri tokea mwanzo uwezekano wa matokeo unaweza kuwa nini, 
kwamba data ya kijenetiki inaweza kuwa tofauti na aina zingine za maarifa, na kwamba haya 
matokeo ya chambuzi za kisayansi yanaripotiwa kama matokeo ya kiusomi, hayawezi kupuuza, 
kuunguza au kudhalilisha umuhimu wa ubingwa wa kiasili pamoja na Imani zinazoshikiliwa kwa 
dhati. Tofauti baina ya matokeo yatokanayo na changanuzi za kijenetiki na njia zingine za 
ushahidi lazima kuripotiwa kama elementi muhimu za kuelewa yaliyopita kwa kuchanganya hali 
mbili.  
 
Watafiti lazima wajitolee kufanya kazi na wadau kuhusu harakati za nyanjani zinazozalisha 
matokeo ya ziada yanayofikia jamii. Haya yanaweza kuhusu kufanya kazi na washirika wa pale 
pale kutafsiri matokeo ya kazi hadi lugha za kienyeji30, 35, 36, 88, 89, kustawisha raslimali za elimu 
ya watoto90, kutoa vijitabu vyenye maelezo mafupi ya kimatangazo, kabrasha kutumika 
maktabani au maeneo mengine ya vituo vya jamii, au kufanya kazi na majumba ya makumbusho 
kuunda vizibiti vionyesho. Palipo na haja, watafiti lazima wachangie mafunzo na elimu hasa kwa 
wanachama wa makundi ya wadau na jamii za pale pale 4, 15, na lazima kutafuta njia za 
kuimarisha uangalizi wa uhifadhi wa vitu vinavyokusanywa. Hili linaweza kujumuisha kutoa 
raslimali zinazohitajika kushiriki katika kuzalisha, kufasiri, na kusambaza data, kwa mfano, 
mafunzo kuhusu namna ya kusampulisha mabaki ya binadamu au mbinu za maabara, pamoja na 
misaada ya kifedha kutumika katika mafunzo Zaidi au kuhudhuria mikutano ya kitaaluma. Ni 
muhimu kwa mashirika yanayotoa misaada kuhakikisha kwamba ufadhili wa kutosha unatolewa 
kwa juhudi za kujenga uwezo wa watu (kuwapa maarifa).  
 
Kusaidia kukuza utafiti wa kimaadili wa utingojeni kwa mabaki ya watu wa kale 
 
Kama sehemu ya kazi yao, wasomi pia wana wajibu mkubwa kurekebisha kwa kusahihisha 
upotoshi wa matokeo ya utafiti yaliyohamasishwa kiitikadi. Kufuatia uwasilishaji wa data 
kiufundi katika machapisho ya kiakademia, chunguzi nyingi hufanyiwa muhtasari na waaandishi 
wa kisayansi au waelimishaji kuwasiliana na hadhira pana. Kumekuwa na haki isiyoridhisha ya 
uandishi au serikali kuwasilisha visivyo matokeo ya uchunguzi kwa sababu za kisiasa, na 
wanasayansi wana wajibu wa kufanya kazi ya kusahihisha makosa hayo pale yanapotokea66. 
Kufikia umma kunaweza kujumuisha kuandika insha na vitabu, na kuchangia katika vyombo vya 
umma vya habari na uandishi. Kufuatia uungwaji mkono kwa wingi kwa miongozo hii miongoni 
mwa washiriki tofauti tofauti katika warsha yetu, tunatarajia kwamba jamii pana inayohusika 
katika utafiti wa kale wa utingojeni pia itaunga mkono kanuni hizi, na tunapendekeza kwamba 
zitakuwa msingi wa miongozo rasmi kutoka majarida, mashirika ya kitaaluma na ya kutoa 
ufadhili katika siku za usoni.  

Sanduku 1-Miongozo mitano ya kutumika ulimwenguni kwa utafiti wa utingojeni 

kuhusu mabaki ya binadamu. 

1. Watafiti lazima wahakikishe kwamba maagizo yote yalifuatwa katika maeneo 

wanapofanya kazi na ambapo mabaki ya binadamu yalitoka. 

2. Watafiti lazima waandae mpangilio wa kina kabla ya kuanza uchunguzi wowote. 

3. Watafiti lazima wapunguze madhara kwa mabaki ya binadamu. 

4. Watafiti lazima wahakikishe kwamba data zinapatikana kufuatia kuchapishwa ili 

kuruhusu tahakiki ya matokeo ya kisayansi. 

5. Watafiti lazima washirikiane na wadau kuanzia mwanzo wa uchunguzi na kuhakikisha 

kwamba kuna heshima pamoja na kuwa makini kuhusu mitazamo ya wadau wengine. 

Tafsiri ya makala haya katika lugha zaidi ya ishirini 

Makala haya yalipitiwa upya katika Kiingereza na yanapatikana bila kizuizi. Waandishi 

waliaandaa tafsiri kamilifu katika zaidi ya lugha ishirini zikiwa ni pamoja na Kiafrikaana, Kiarabu, 

Kikatalan, Kichina, Kikroeshia, Kifaransa, Kijerumani, Kihebrania, Kihindi, Kihangari, Kijapani, 

Kireno, Punjabi, Kirusi, Kisinhala, Kihispaniola, Kiswahili, Kiswisi, Kitamili, Kituruki, Kikurdi 

na Kikhosa, na zimewezeshwa kupatikana kupitia tini-wavuti 

(dx.doi.org/10.6084/mg.figshare.16744552). 

 

Shukrani 

Washiriki katika warsha ya maadili kuhusu utingojeni wa kale ambao ni waandishi 

wanawashukuru wenzao washiriki zaidi walioimarisha makala haya kupitia majadiliano  na 

tahakiki.Ili kuhakikisha njia wazi ya kufikiwa,waandishi wametumia kibali cha haki ya kunakili 

ya umma ya CCBY kwa mswada wowote uliokubalika wa mwandishi kutokana na wasilisho 

hili.C.J.F  anashukuru msaada kutoka Baraza la Australia la Mradi wa Ugunduzi wa 

Utafiti,DP160100811,V.G anashukuru msaada kutoka wakfu wa utafiti wa kitaifa wa Afrika 

Kusini(NRF),maoni  yaliyotolewa,na mahitimisho  yaliyoafikiwa ni ya waandishi na si kwamba 

ni  lazima yahusishwe na NRF.M.O anashukuru msaada kutoka Conselho Nacional de 

desenvolvimento crentifico e Tecnologico grant 302163/2017-4 na kutoka Fundac’ao de Amparo 

a pesquisa de Estado de s’ao Paulo grant 2018/23282-5.P.S anashukuru ufadhili mkuu(FC001595) 

wa Taasisi ya Francis Crick kutoka utafiti wa Saratani,U.K,Baraza la Utafiti wa Matibabu UK,wa 

Wellcome Trust.V.S anashukuru ufadhili kutoka  Ushirika wa Alon,M.S anashukuru msaada 

kutoka Baraza la kutoa malipo ya  Utafiti la Dutch,V.I.C.191.070,A.S.N anashukuru Akademia ya 

sayansi na utoaji misaada ya masomo ya utafiti YA Janos Bolyai,K.T alisaidiwa na ushirika wa 

J.C Bose,SERB,na CSIR,Wizara ya Sayansi na Teknolojia,Serikali ya India,C.W anashukuru 

msaada kutoka Baraza la Utafiti la Uingereza (ERC-2017-StG804844-DAIRYCULTURES) na 

Werner Siemens Stiftung.Waandishi kutoka shule ya Matibabu ya Havard wanashukuru msaada 

kutoka Wakfu wa John Templeton(6122) na taasisi ya Matibabu ya Howard Hughes.Waandishi 

kutoka MPI  Leipzig na MPI Jena wanafadhiliwa na jumuiya ya Max Planck pamoja na Kituo cha 

Utafiti Cha Max Planck Harvad Cha Akiosayansi Cha Mediterranean ya Kale. 

Michango ya waandishi 

Waandishi wote walishiriki katika majadiliano na wanaorodheshwa kiabjadi. 

 

Kukinzana kimatilaba 

Waandishi wanatangaza kwamba hawana maslahi kinzani. 

